ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
_____ _________2021 թվականի N –Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՀՈԿՏԵՄԲԵՐԻ 20-Ի N 1708-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Ղեկավարվելով «Նորմատիվ իրավական ակտերի մասին» օրենքի 34-րդ հոդվածով՝ Հայաստանի Հանրապետության կառավարությունը որոշում է.
1․ Հայաստանի Հանրապետության կառավարության 2020 թվականի հոկտեմբերի 20-ի «Հայաստանի Հանրապետություն թուրքական ծագում ունեցող ապրանքների ներմուծման ժամանակավոր արգելքի մասին» N 1708-Ն որոշման մեջ կատարել հետևյալ  փոփոխությունները՝
2․  Որոշման հավելվածով սահմանված ցանկի․
1) «ԵԱՏՄ ԱՏԳ ԱԱ ծածկագիր» սյունակից հանել 3006700000, 3920108900, 3920202109, 4008110000, 6306120000, 6307901000, 7007212009, 7217101000, 7310211101, 7317006000, 7320208508, 7606122002, 8207309000, 8302419000, 8311100001, 8418910000, 8418991009, 8421110000, 8424499100, 8424900000, 8441107000, 8451290000, 8451300000, 8451400009, 8451500000, 8453900000, 8467990009, 8479899708, 8504403009, 8539500000, 8544499509,  8716393009, 8716400000 ԵԱՏՄ ԱՏԳ ԱԱ թվերը,
2) «Պատրաստի գունանյութ, արծններ, ջնարակ, հեղուկ փայլեր» պարբերությունը հանել, 
3) «Հագուստի այլ պարագաներ և մասեր» պարբերությունը հանել,
4) «Ապակու և այգեգործական, շինարարական, ներկարարական մածիկ, ձյութացեմենտ» պարբերությունը հանել,
5) «Խցան, թասակ և կափարիչ շշի, հերմետիկ և փաթեթավորման այլ պարագա ոչ թանկարժեք մետաղից» պարբերությունը հանել,
6) «Մեքենա գյուղատնտեսական, այգեգործական, անտառտնտեսության` հողի մշակման, գլդոն սիզամարգի» պարբերությունը հանել,
7) Մեքենա և մեխանիզմ` գյուղատնտեսական մշակաբույսի բերքահավաքի, մամլիչ, հնձիչ, մեքենա ձվի, պտղի կամ այլ գյուղատնտեսական մթերքի մաքրման, տեսակավորման․
8) Կայանք և ապարատ կթելու, սարքավորում կաթի մշակման և վերամշակման,
9) Սարքավորում` գյուղա-, անտառտնտեսության, այգեգործության, թռչնա-, մեղվաբուծման, ինկուբատոր` թռչնաբուծության և բրուդեր։
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից։
	 
Հայաստանի Հանրապետության
վարչապետ
	
Ն.Փաշինյան

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՀՈԿՏԵՄԲԵՐԻ 20-Ի N 1708-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1․ ԱՆՀՐԱԺԵՇՏՈՒԹՅՈՒՆԸ
Հայաստանի Հանրապետության կառավարության 2020 թվականի հոկտեմբերի 20-ի N 1708-Ն որոշման մեջ փոփոխություններ կատարելը պայմանավորված է թուրքական ծագում ունեցող ապրանքների ներմուծման արգելքի հետևանքով տնտեսավարող սուբյեկտների շրջանում առաջացող բացասական ազդեցությունը հնարավորինս մեղմելուն։
2․ ԸՆԹԱՑԻԿ ԻՐԱՎԻՃԱԿԸ և ԽՆԴԻՐՆԵՐԸ 
«Հայաստանի Հանրապետություն թուրքական ծագում ունեցող ապրանքների ներմուծման ժամանակավոր արգելքի մասին» ՀՀ կառավարության N 1708-Ն որոշմամբ (այսուհետ՝ Որոշում) սահմանափակվել է թուրքական ծագում ունեցող ապրանքների ներմուծումը։
Որոշման ընդունման արդյունքում առաջացող հնարավոր բացասական հետևանքների մեղմման նպատակով սույն նախագծով տնտեսվարող սուբյեկտներին հնարավորություն է ընձեռնվում, արգելված ապրանքների ցանկից  հանել այն ապրանքատեսակները, որոնք թեպետ հանդիսանում են պատրաստի ապրանք, սակայն մի շարք տնտեսվարող սուբյեկտների կողմից արտադրվող արտադրանքի համար վերջիններս համարվում են հումք կամ միջանկյալ արտադրանք։
3. ՏՎՅԱԼ ԲՆԱԳԱՎԱՌՈՒՄ ԻՐԱԿԱՆԱՑՎՈՂ ՔԱՂԱՔԱԿԱՆՈՒԹՅՈՒՆԸ
       Նախագծի նպատակն է  ՀՀ կազմակերպությունների կողմից ՀՀ տարածքից իրականացվող՝ ապրանքների արտահանման գործարքների խթանում, հիմնականում թուրքական ծագման հումք օգտագործող տնտեսվարողների արտադրության գործընթացը անխափան կազմակերպում, ինչպես նաև գործարար միջավայրի բարելավում:
4․ ԿԱՐԳԱՎՈՐՄԱՆ ՆՊԱՏԱԿԸ և ԲՆՈՒՅԹԸ
Նախագծով առաջարկվող փոփոխությունն ուղղված է Որոշման ընդունման արդյունքում առաջացող հնարավոր բացասական հետևանքների մեղմմանը։ Նախագծի ընդունման արդյունքում ակնկալվում է ապահովել ՀՀ տարածքից կատարվող արտահանման շարունակականությունը և ծավալների ավելացումը՝ դրանով իսկ նպաստելով տնտեսական աճի տեմպերի արագացմանը:
5․ՆԱԽԱԳԾԻ ՄՇԱԿՄԱՆ ԳՈՐԾԸՆԹԱՑՈՒՄ ՆԵՐԳՐԱՎՎԱԾ ԻՆՍՏԻՏՈՒՏՆԵՐԸ և ԱՆՁԻՆՔ:
      Նախագիծը մշակվել է ՀՀ էկոնոմիկայի նախարարության կողմից:
       6.ԱՅԼ ՏԵՂԵԿՈՒԹՅՈՒՆՆԵՐ (ԵԹԵ ԱՅԴՊԻՍԻՔ ԱՌԿԱ ԵՆ)
«Հայաստանի Հանրապետության կառավարության 2020 թվականի հոկտեմբերի 20-Ի N 1708-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում։                                                  



                               
